
SUĠĠERIMENTI 

Il-Kumitat għall-Kummerċ Internazzjonali jistieden lill-Kumitat għall-Affarijiet Barranin, 

bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 

riżoluzzjoni tiegħu: 

A. billi ż-Żona ta' Kummerċ Ħieles Approfondita u Komprensiva (DCFTA) bejn l-UE u l-

Moldova ilha tapplika sa mill-2014; 

B. billi l-esportazzjonijiet tal-Moldova lejn l-UE żdiedu b'iktar minn 15 % mid-dħul fis-

seħħ tad-DCFTA u l-Moldova attwalment tiddependi fuq l-UE għal 66 % tal-

esportazzjonijiet tagħha; 

C. billi r-rata ta' użu preferenzjali ta' 90 % għall-Moldova turi kif id-DCFTA kienet ta' 

benefiċċju għall-impriżi, il-ħaddiema u ċ-ċittadini tal-Moldova; 

D. billi l-implimentazzjoni effettiva tad-DCFTA tiddependi fuq l-isforzi kontinwi tal-

Moldova li żżid ir-riformi rigward l-istat tad-dritt, il-governanza, il-kapaċità 

istituzzjonali u l-amministrazzjoni pubblika inkluż f'oqsma relatati mal-kummerċ; 

E. billi sar progress f'oqsma essenzjali bħalma huma l-miżuri sanitarji u fitosanitarji, l-

ostakoli tekniċi għall-kummerċ, id-dwana u l-akkwist pubbliku; 

F. billi l-Gruppi Konsultattivi Domestiċi (DAGs) ġew stabbiliti f'konformità mad-

dispożizzjonijiet tal-kapitolu dwar il-kummerċ u l-iżvilupp sostenibbli u s'issa kellhom 

tliet laqgħat; 

1. Jilqa' ż-żieda sinifikanti ta' importazzjonijiet mill-Moldova lejn l-UE bħala riżultat tad-

dħul fis-seħħ tad-DCFTA; jissottolinja li d-DCFTA għandha tkun xprun ta' 

diversifikazzjoni ekonomika u, għaldaqstant, iħeġġeġ lill-Kummissjoni tappoġġja l-

Moldova biex tidentifika oqsma ewlenin li għandhom jingħataw prijorità fl-

implimentazzjoni tad-DCFTA; iqis li d-dimensjoni tal-liberalizzazzjoni tal-kummerċ 

għandha tkun ġestita b'attenzjoni bil-ħsieb li timminimizza l-ispejjeż filwaqt li 

timmassimizza l-benefiċċji għall-Moldova; 

2. Jilqa' l-ħolqien ta' madwar 1 500 impjieg bl-appoġġ li ngħata lin-negozji żgħar u jtenni 

l-ħtieġa li jkomplu jiġu inċentivati s-setturi tal-SMEs u ta' negozji ġodda, speċjalment 

minħabba l-kontribut importanti tagħhom għat-tkabbir ekonomiku, l-impjiegi, l-

innovazzjoni u l-kreattività imprenditorjali; 

3. Jissottolinja l-fatt li l-objettiv aħħari tad-DCFTA huwa li jsir titjib tanġibbli u 

sostenibbli fil-kundizzjonijiet tal-għajxien taċ-ċittadini ordinarji fil-Moldova billi l-

pajjiż jibqa' wieħed mill-ifqar fl-Ewropa, u b'hekk iħeġġeġ lill-awtoritajiet iwettqu 

proċessi ta' riforma effettiva bil-ħsieb li jitjiebu l-istandards tal-għajxien għal dan il-

għan; 

4. Jistenna li l-Moldova tkompli fit-triq tagħha lejn ir-riformi mhux biss f'dawk 

esklużivament marbuta mal-kummerċ, bħar-ristrutturar tas-setturi finanzjarji u tal-

enerġija, iżda wkoll fl-oqsma tal-istat tad-dritt, l-amministrazzjoni pubblika, is-settur 

tal-ġustizzja, il-ġestjoni u l-effiċjenza tal-finanzi pubbliċi, il-libertà tal-midja, l-

ugwaljanza bejn is-sessi u t-tisħiħ tal-pożizzjoni tan-nisa, kif ukoll l-intensifikazzjoni 

tal-ġlieda kontra l-korruzzjoni; ifakkar ukoll l-importanza tal-implimentazzjoni effettiva 

ta' riformi u strumenti legali li għadhom kemm ġew introdotti; jitlob li jittieħdu passi 

konkreti fis-setturi kollha msemmija, f'konformità mal-aspettattivi enfasizzati fir-

riżoluzzjoni tal-Parlament dwar l-assistenza makrofinanzjarja lir-Repubblika tal-

Moldova1, filwaqt li jfakkar diversi dibattiti dwar is-sitwazzjoni fil-Moldova u l-appelli 

tal-Parlament għal sforzi ta' riforma trasparenti u għal kundizzjonalitajiet stretti marbuta 

ma' riżultati tanġibbli f'oqsma identifikati li jeħtieġu titjib; hu favur id-deċiżjoni sabiex 

id-Direttiva tal-UE kontra l-Ħasil tal-Flus tiġi trasposta; 

5. Iqis li l-approssimazzjoni regolatorja mal-acquis tal-UE hija d-dimensjoni ewlenija tad-

DCFTA minħabba li l-aċċess reali għas-suq tal-UE u r-riformi jiddependu ħafna fuq l-

implimentazzjoni u l-infurzar xierqa tal-leġiżlazzjoni rilevanti; huwa konxju mill-isfida 

enormi li dan jirrappreżenta għall-governanza, l-istituzzjonijiet u l-amministrazzjoni 

pubblika fil-Moldova u jinkoraġġixxi lill-Kummissjoni tipprovdi appoġġ tekniku u 

finanzjarju adegwat; iħeġġeġ lill-Kummissjoni tikkunsidra t-twaqqif ta' grupp ta' 

appoġġ għall-Moldova, b'mod simili għal dak maħluq għall-Ukrajna; 

6. Iqis utli l-prattika li l-awtoritajiet tal-Moldova jkunu involuti sa mill-istadju tal-

abbozzar tal-leġiżlazzjoni rilevanti minħabba li dan jagħmel il-proċess aktar inklużiv u 

jnaqqas l-ispejjeż ta' tranżizzjoni għall-Moldova, u jistieden lill-Kummissjoni tagħmel 

użu sħiħ mill-mekkaniżmi ta' skambju ta' informazzjoni ex ante; 

7. Jissottolinja r-rwol prinċipali li żvolġew id-DAGs fil-monitoraġġ tad-DCFTA, u jfakkar 

li l-Partijiet għandhom jiżguraw finanzjament xieraq u rappreżentanza bilanċjata tas-

soċjetà ċivili; 

8. Jinnota li l-evalwazzjoni tal-implimentazzjoni tad-DCFTA hija ffokata ħafna fuq il-

flussi tal-kummerċ u l-ostakli għall-kummerċ; jappella lill-Kummissjoni tosserva u 

tivvaluta b'mod xieraq l-implimentazzjoni tad-DCFTA, b'attenzjoni partikolari mogħtija 

lit-traspożizzjoni u l-implimentazzjoni tal-acquis, kif ukoll l-impatt fuq is-soċjetà tal-

Moldova, u biex tiżgura rapportar annwali pubbliku u komprensiv, inkluż dwar l-

appoġġ tekniku u finanzjarju pprovdut mill-UE; 

9. Jitlob konformità effettiva tal-klawsoli dwar il-kummerċ u l-iżvilupp sostenibbli u l-

impenji internazzjonali, u speċifikament l-implimentazzjoni tajba tal-konvenzjonijiet 

ewlenin tal-ILO. 

                                                 
1 Testi adottati, P8_TA(2017)0283. 

